ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

N – Ա

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ՄԱՅԻՍԻ 13-Ի

N562-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ

Հիմք ընդունելով «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին և 5-րդ մասերը՝ Հայաստանի Հանրապետության կառավարությունը  ո ր ո շ ու մ    է.

Հայաստանի Հանրապետության կառավարության 2010 թվականի մայիսի 13-ի «Ներդրումային ծրագրի շրջանակներում «ԳՈԼԴՆ ԳՐԵՅՊ ԱՐՄԱՍ» սահմանափակ պատասխանատվությամբ ընկերության կողմից 300 միլիոն դրամը գերազանցող ապրանքների ներմուծման դեպքում մաքսային մարմինների կողմից հաշվարկված ավելացված արժեքի հարկի գումարների վճարման ժամկետը մինչև երեք տարի ժամկետով հետաձգելու մասին» N562-Ա որոշման N1 հավելվածում կատարել հետևյալ փոփոխությունները և լրացումը. 

1) աղյուսակի 72-րդ կետի «Արժեքը» սյունակում  «29106000» թիվը փոխարինել «71006000» թվով:
2) աղյուսակը 101.31. կետից հետո լրացնել հետևյալ բովանդակությամբ նոր կետերով.

«

	101.32
	8402
	Գոլորշի արտադրող կաթսա
	ԱՄՆ, Ֆրանսիա, Իտալիա, Չինաստան
	կգ
	3815
	164450934

	101.33
	7304
	Չժանգոտող մետաղե խողովակներ
	
	կգ
	3319
	27487476

	101.34
	8419
	Ջուրը փափկեցնող սարք
	
	հատ
	1
	15586768

	101.35
	8421
	Գինու զտիչ
	
	հատ
	1
	7898700

	101.36
	8435
	Ֆերմենտներ գինու խմորման
	
	հատ
	1
	3159480

	101.37
	9406
	Ներսենյակային մետաղական հավաքովի կոնստրուկցիա
	
	կգ
	7712
	215045120

	101.38
	8435
	Գինեգործության սարքավորման մասեր
	
	կգ
	4960
	362557606

	101.39
	8422
	Շշալցման սարքավորում
	
	հատ
	1
	210000000

	101.40
	4416
	Տակառ փայտյա և դրանց մասեր
	
	հատ
	100
	81200000

	101.41
	3921
	Փրփրապլաստե ջերմամեկուսիչ
	
	կգ
	892
	46802497


»
3) աղյուսակի 102-րդ կետի «Արժեքը» սյունակում  «6584811419» թիվը փոխարինել «7760900000» թվով:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ                                                            

                   ՎԱՐՉԱՊԵՏ






ՏԻԳՐԱՆ ՍԱՐԳՍՅԱՆ

ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ՄԱՅԻՍԻ 13-Ի N562-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ»

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ՄԱՍԻՆ

1. Անհրաժեշտությունը
Սույն որոշման ընդունումը պայմանավորված է Հայաստանի Հանրապետության կառավարության 2010 թվականի մայիսի 13-ի N562-Ա որոշմամբ հավանության արժանացած` «ԳՈԼԴՆ ԳՐԵՅՊ ԱՐՄԱՍ» ՍՊ ընկերության ներդրումային ծրագրի շրջանակներում իրականացվող աշխատանքների ժամանակ ներմուծվող ապրանքների ցանկում լրացուցիչ ապրանքների ներառման անհրաժեշտությամբ:

2. Ընթացիկ իրավիճակը և խնդիրները

«ԳՈԼԴՆ ԳՐԵՅՊ ԱՐՄԱՍ» ՍՊ ընկերությունը Արագածոտնի մարզի Կոշ համայնքի 200 և Սասու​նիկ հա​մայնքի 20 հեկտար անմշակ տարածքների վրա կատարել է զգալի ներ​դրում​​ներ՝ տարածքը գյուղատնտեսական նշանա​կու​թ​յամբ օգտագործելու նպատակով: Արդյունքում այսօր ավելի քան 160 հա տարածութ​յան վրա հիմնված են խաղողի այգիներ, տնկվել է 400 հազար խաղողի տնկի, մշակվում են կոն​յակի և գինու, ինչպես նաև սեղանի խաղողի սորտեր, իսկ 40 հա հողատարածքը զբաղեցնում են պտղատու այգիներ (10 հազար ծառեր` դեղձի, սալորի, խնձորի, ծիրա​նի, բալի և այլն):

ՀՀ կառավարության 2010թ. մայիսի 13-ի N562-Ա որոշմամբ «ԳՈԼԴՆ ԳՐԵՅՊ ԱՐՄԱՍ» ընկերությանը տրվել է ներդրումային ծրագրի շրջանակներում 300 մլն դրամը գերազանցող ապրանքների ներմուծման դեպքում մաքսային մարմինների կողմից հաշվարկված ավելացված արժեքի հարկի գումարների վճարման ժամկետի 3 տարի ժամկետով երկարաձգման թույլտվություն:

Ընդհանուր ներդրումների ծավալը, սկսած 2007թ-ից, կազմել է 15 մլն եվրո: Այժմ ընկերութ​​յունը խաղողի մշակումից անցում է կատարել վերամշակմանը` գործարանի բացումը կայացել է ս.թ. հոկտեմբերի 15-ին:

Ներդրում​նե​րի զգալի մասը (մոտ 7մլն եվրո) ուղղվել է գինու և կոնյակի գործարանի կա​ռուց​մանը: Նոր գործարանը հագեցած է Granzotto իտալական արտադրության նորագույն սարքավորումներով, որոնք ոչ միայն համապատասխանում են միջազգային բոլոր չափա​նիշներին, այլև իրենց որակով համարվում են աշխարհում առաջիններից: Գոր​ծա​րանի նախագծային լուծումները ևս տրվել են իտալացի մասնագետների կողմից:

Ներկայում ընկերությունում աշխատում է մոտ 200 մարդ, որի կեսը մշտա​կան աշխատողներ են, իսկ մնացածը ներգրավված են սեզոնային աշխատանքներում (120 հազ. ՀՀ դրամ միջին աշխատավարձով):

Ելնելով աշխատանքների ծավալներից` անհրաժեշտություն է առաջացել ներմուծել լրացուցիչ ապրանքներ, մասնավորապես, գոլորշի արտադրող կաթսա, ներսենյակային մետաղական հավաքովի կոնստրուկցիաներ, գինեգործության սարքավորման մասեր, շշալցման սարքավորում, փայտյա տակառներ և այլն:
Լրացվող ապրանքների որոշ մասն արդեն իսկ ներմուծվել է «ժամանակավոր ներմուծում» մաքսային ռեժիմի շրջանակներում:

3. Տվյալ բնագավառում իրականացվող քաղաքականությունը

ՀՀ կառավարության կողմից հավանության արժանացած ներդրումային ծրագրերի իրականացման անխափանության ապաhովում:
4. Կարգավորման նպատակը և բնույթը

«Ավելացված արժեքի հարկի մասին» ՀՀ օրենքի և ՀՀ կառավարության 2009թ. N600-Ն (2011թ. N1119-Ն) որոշման պահանջներին համաձայն ներդրումային ծրագրերի շրջանակներում 300 մլն դրամը գերազանցող ապրանքների ներմուծման դեպքում մաքսային մարմինների կողմից հաշվարկված ավելացված արժեքի հարկի գումարների վճարման ժամկետը մինչև երեք տարի ժամկետով հետաձգում:

5. Նախագծի մշակման գործընթացում ներգրավված ինստիտուտները և անձիք

Նախագծի մշակմանը ինստիտուտներ և անձիք չեն ներգրավվել:

6. Ակնկալվող արդյունքը

Սույն որոշման նախագծի ընդունմամբ կլրացվի ներմուծվող ապրանքների ցանկը նոր ապրանքներով, ինչը թույլ կտա ապահովել ծրագրով նախատեսված աշխատանքների անխափանությունը և բնականոն ընթացքը:

7. Այլ տեղեկություններ
Ի կատարումն Հայաստանի Հանրապետության վարչապետի սույն թվականի նոյեմբերի 9-ի N02/23.16/16206-12 հանձնարարականի`
· ՀՀ ֆինանսների նախարարության կողմից ներկայացված գրության համաձայն` վերջինս դիտողություններ չունի:

· ՀՀ ԿԱ պետական եկամուտների կողմից ներկայացված գրության համաձայն` ընկերության կողմից ներմուծվող ապրանքների ցանկի 1-ին, 4-րդ և 5-րդ տողերում համապատասխանաբար նշված` «Մշակովի խմորիչներ գինու արտադրության համար (ԱՏԳ ԱԱ 2102)», «Հակասառիչ հեղուկ (ԱՏԳ ԱԱ 3820)» և «Ջուրը փափկեցնող հականստվածքային աղ (ԱՏԳ ԱԱ 2501)» ապրանքները ՀՀ կառավարության 04.08.2011թ. N 1119-Ն որոշման N 2 հավելվածով հաստատված կարգի 4-րդ կետի համաձայն չեն կարող ներառվել ընկերության կողմից ներկայացված ներմուծվող ապրանքների ցանկում` հումք հանդիսացող ապրանքներ լինելու պատճառով:

Առաջարկությունն ընդունվել է, վերոնշյալ ապրանքները հանվել են ցանկից և ներառված չեն նախագծում:

· Ընկերության առաջարկությամբ ցանկում ավելացվել է նաև փրփրապլաստե ջերմամեկուսիչ, ինչպես նաև փոփոխվել է 72-րդ կետի արժեքը, քանի որ ներմուծվող` թվային վերահսկման պանելների արժեքը ավել է նախատեսվածից: Փոփոխություններն աշխատանքային կարգով համաձայնեցված են:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

      ԷԿՈՆՈՄԻԿԱՅԻ ՆԱԽԱՐԱՐ                                                       ՏԻԳՐԱՆ ԴԱՎԹՅԱՆ










